
ЌОНУНИ ЉУМЊУРИИ ТОЉИКИСТОН

Дар бораи истењсол ва муносибати эњтиёткорона бо пеститсидњо ва агрокимиёњо 
(Ахбори маљлиси Олии Љумњурии Тољикистон с.2003, №4, мод. 131; с.2007, №5, мод.368)
Маљлиси намояндагони Маљлиси Олии Љумњурии Тољикистон 27 ноябри соли 2002 ќабул кардааст.

Маљлиси миллии  Маљлиси Олии Љумњурии Тољикистон 7 апрели соли 2003 љонибдорї кардааст.
БОБИ I. ЌОИДАЊОИ УМУМЇ

Моддаи 1. Маќсади  Ќонуни мазкур

Ќонуни мазкур асосњои њуќуќии истењсол ва муносибати эњтиёткоронаро бо пеститсидњо,  аз љумла бо моддањои таъсирбахши онњо ва њамчунин бо агрокимиёњо бо маќсади њифзи сињатии одамон ва муњити зист муќаррар менамояд.

Моддаи 2. Мафњумњои асосї

Дар Ќонуни мазкур мафњумњои зерин истифода мешаванд: 

пеститсидњо – моддањои кимиёвї ё  биологї мебошанд, ки барои мубориза бар  зидди организмњои зараррасон (касалињои растанї, алафњои бегона, микроорганизмњо, ки сабабгори талафи мањсулоти кишоварзї ва масолењ, паразитњо, пањнкунандагони касалињои одам ва њайвонот мебошанд), инчунин барои пеш аз ѓунучин резонидани барги растанї (дефолиантњо), барои пеш аз ѓунучин хушконидани  растанї (десикантњо), барои дур кардан, љалб кардан  ва тамъизкунии њашаротњо таъин гардидаанд;

агрокимиёњо – нурињо, мелиорантњои (ѓизодоруњои) кимиёвї, иловањои ѓизої, ки барои сабзишу инкишофи растанї, танзими њосилхезии хок ва хўроки чорво заруранд;

моддаи таъсирбахши пеститсид – љузъи аз љињати биологї фаъоли пеститсид, ки дар шаклњои гуногун истифода кардани он чун зањр  ба ин ё он хели организмњои  зараровар, ё худ чун дору ба инкишоф ва нашъунамои растанї таъсир мерасонад;

ба ќайди давлатї гирифтани пеститсидњо ва агрокимиёњо – баќайдгирии пеститсидњо ва агрокимиёњо, ки дар асоси он маќоми махсуси  ваколатдори  давлатї пеститсидњо ва агрокимиёњоро бо роњи гузаронидани  санљишњои ќайдшавандаи лабораторї ва таљрибањои сањрої ба ќайди давлатї мегирад,  ба истењсол, истифода, фурўш, кашонидан, нигоњ доштан, нобуд кардан, реклама кардан, ворид намудани пеститсидњо ва агрокимиёњо ба љумњурї ва содир кардани онњоро аз љумњурї  иљозат медињад. 

дастури истифодабарии пеститсидњо ва агрокимиёњо – талабњои њатмї оиди шароит ва тартиби истифодабарии пеститсидњо ва агрокимиёњо;

тањиякунанда  - шахси воќеї ё њуќуќие, ки  пеститсидњо, ё агрокимиёњоро њосил менамояд, коршоямї, хосиятњои зањрнокї ва ба муњити зист таъсир доштан ё надоштани онњоро тањќиќ мекунад;

тайёркунанда – шахси воќеї ё њуќуќие, ки истењсоли пеститсидњо ва агрокимиёњоро амалї мегардонад;

вазъи фитосанитарї – њолати замин, љангал ва наботот, ки бо миќдори њашароти зараррасони растанї, пањншавии касалињои растанї ва мављуд будани алафи бегона муайян карда мешавад;

мониторинги фитосанитарї – пешгўї ва муќаррар кардани њадди эњтимолии пањншавї, миќдор, суръати инкишоф ва зарароварии организмњо.

Моддаи 3. Ќонунгузории Љумњурии Тољикистон оиди истењсол ва муносибати эњтиёткорона бо пеститсидњо ва агрокимиёњо

Ќонунгузории Љумњурии  Тољикистон  оиди истењсол ва муносибати эњтиёткорона бо пеститсидњо ва  агрокимиёњо ба  Конститутсияи (Сарќонуни) Љумњурии  Тољикистон  асос ёфта, аз њамин Ќонун, дигар санадњои  меъёрию њуќуќии Љумњурии  Тољикистон, ки вобаста ба он ќабул карда мешаванд, инчунин аз санадњои њуќуќии байналмилалие, ки Љумњурии  Тољикистон  эътироф кардааст, иборат мебошад.

Моддаи 4. Мавриди муомилот ќарор додани пеститсидњо ва агрокимиёњо

Пеститсидњо ва агрокимиёњои аз ќайди давлатї гузаштаро, ки барои дар њудуди Љумњурии  Тољикистон  истифода бурдан иљозат дода шудааст,  бо тартиби муќаррарнамудаи ќонунгузории Љумњурии Тољикистон  озодона фурўхтан ё худ бо усулњои дигар аз як шахс ба шахси  дигар додан,  мумкин аст.

Пеститсидњо ва агрокимиёњоеро, ки ба Фењристи давлатии пеститсидњо ва агрокимиёњои дар ќаламрави Љумњурии Тољикистон иљозатдодашуда дохил нагардидаанд, мавриди муомилот ќарор додан манъ аст.

Муомилоти пеститсидњои истифодаашон мањдуд, ки дар натиљаи тањќиќоти ќайдшаванда эњтимолияти ба саломатии одамон ва муњити зист таъсири манфї расонданашон муќаррар гардидааст, тибќи ќонунгузории Љумњурии Тољикистон  мавриди муомилот ќарор дода мешаванд.

БОБИ II. САЛОЊИЯТИ ЊУКУМАТИ ЉУМЊУРИИ ТОЉИКИСТОН ВА МАЌОМИ МАХСУСИ ВАКОЛАТДОРИ ДАВЛАТЇ ДАР СОЊАИ ИСТЕЊСОЛ ВА МУНОСИБАТИ ЭЊТИЁТКОРОНА  БО ПЕСТИТСИДЊО ВА АГРОКИМИЁЊО

Моддаи 5. Салоњияти Њукумати Љумњурии Тољикистон дар соњаи истењсол ва муносибати эњтиёткорона  бо пеститсидњо ва агрокимиёњо 

Ба салоњияти Њукумати Љумњурии Тољикистон дар соњаи истењсол ва муносибати эњтиёткорона бо пеститсидњо ва агрокимиёњо дохил мешаванд:

пешбурди сиёсати ягонаи давлатї дар соњаи  истењсол ва муносибати эњтиёткорона бо пеститсидњо ва агрокимиёњо; 

ќабули санадњои меъёрию њуќуќї дар соњаи истењсол ва муносибати эњтиёткорона бо пеститсидњо ва агрокимиёњо;

амалї гардонидани назорати давлатии иљрои ќонунгузории Љумњурии Тољикистон дар соњаи истењсол ва муносибати эњтиёткорона бо пеститсидњо ва агрокимиёњо;

муайян намудани маќоми махсуси ваколатдори давлатї дар соњаи истењсол ва муносибати эњтиёткорона бо пеститсидњо ва агрокимиёњо;

сархати панљуми моддаи 5 хориљ карда шавад. (ќљт 12.05.07 №263)

ба роњ мондани њамкории байналмилалї дар соњаи истењсол ва муносибати эњтиёткорона бо пеститсидњо ва агрокимиёњо.

Моддаи 6. Салоњияти  маќоми махсуси ваколатдори давлатї  дар соњаи  истењсол ва муносибати эњтиёткорона бо  пеститсидњо  ва   агрокимиёњо 

Маќоми махсуси ваколатдори давлатї  дар соњаи истењсол ва муносибати эњтиёткорона бо пеститсидњо ва агрокимиёњо дорои салоњиятњои зерин мебошад: 

ташкили озмоишњои ќайдшаванда, экспертизаи натиљаи озмоишњои ќайдшавандаи пеститсидњо ва агрокимиёњо, ба ќайди давлатї гирифтани пеститсидњо ва агрокимиёњо;

ташкили корњои стандартикунонї ва сертификатсиякунонии пеститсидњо ва агрокимиёњо;

амалї гардонидани дигар ваколатњои пешбининамудаи ќонунгузории Љумњурии Тољикистон.

БОБИ Ш. ИДОРАИ  ДАВЛАТЇ ДАР  СОЊАИ ИСТЕЊСОЛ ВА МУНОСИБАТИ ЭЊТИЁТКОРОНА БО ПЕСТИТСИДЊО ВА АГРОКИМИЁЊО

Моддаи 7. Идораи давлатї дар  соњаи истењсол ва муносибати эњтиёткорона  бо пеститсидњо ва агрокимиёњо 

Идораи давлатиро дар соњаи истењсол ва муносибати эњтиёткорона бо пеститсидњо ва агрокимиёњо Њукумати Љумњурии Тољикистон бевосита ё худ ба воситаи маќоми махсуси ваколатдори  давлатї амалї мегардонад.

Маќоми махсуси ваколатдори давлатї дар соњаи истењсол ва муносибати эњтиёткорона бо пеститсидњо ва агрокимиёњо мутобиќи низомномаи тасдиќнамудаи Њукумати Љумњурии Тољикистон фаъолият мекунад.

Моддаи 8.  Ташкили санљишњои ќайдшаванда ва баќайдгирии давлатии пеститсидњо ва агрокимиёњо

Санљишњои ќайдшаванда ва баќайдгирии давлатии пеститсидњо ва агрокимиёњоро маќоми махсуси ваколатдори давлатї мутобиќи низомномаи тасдиќкардаи Њукумати Љумњурии Тољикистон ташкил менамояд.

Моддаи 9. Санљишњои ќайдшавандаи пеститсидњо ва  агрокимиёњо 

Санљишњои ќайдшавандаи пеститсидњо ва агрокимиёњо барои тайёр кардан ва асоснок намудани дастури  истифодабарии пеститсидњо ва агрокимиёњо гузаронида мешаванд. Дастури мазкур истифодаи самарабахши пеститсидњо, агрокимиёњо ва  бехатарии онњоро  барои  саломатии одамон ва  муњити зист  таъмин менамояд.

Санљишњои ќайдшавандаи пеститсидњо ва агрокимиёњоро шахсони њуќуќие амалї менамоянд, ки барои ин заминаи илмї ва  моддию  техникї дошта, мутахассисони соњавии дорои  маълумоти дахлдор доранд ва аз тарафи  маќоми махсуси ваколатдори  давлатї, ки ташкили санљишњои ќайдшаванда ва баќайдгирии давлатии пеститсидњо ва агрокимиёњо дар зиммаашон аст, ба гузаронидани ин санљишњо роњ дода шудаанд.

Санљишњои ќайдшавандаи пеститсидњо ва агрокимиёњо аз амалњои  зерин иборатанд:

муайян кардани истифодаи  самараноки  пеститсидњо ва агрокимиёњо ва тартиб додани низомномаи истифодабарии онњо;

бањодињии хавфи таъсири манфии пеститсидњо ва агрокимиёњо ба саломатии одамон  ва тартиб додани меъёрњои  санитарию гигиенї;

бањодињии экологии дастури истифодабарии пеститсидњо ва агрокимиёњо;

экспертизаи  натиљаи санљишњои ќайдшавандаи пеститсидњо ва агрокимиёњо.

Шахсоне, ки барои баќайдгирии давлатии пеститсидњо ва  агрокимиёњо дархост додаанд, вазифадоранд:

намунањои пеститсидњо ва агрокимиёњоро барои санљиши ќайдшавандаи онњо бепул пешнињод намоянд;

харољоти санљишњои ќайдшавандаи пеститсидњо ва  агрокимиёњои дархостшударо  пардохт кунанд.

Моддаи 10. Экспертизаи натиљаи санљишњои  ќайдшавандаи пеститсидњо ва агрокимиёњо 

Экспертизаи натиљаи санљишњои ќайдшавандаи пеститсидњо ва агрокимиёњо иљрои амалњои зайлро дар бар мегирад:

экспертизаи экологии давлатии натиљаи санљишњои ќайдшавандаи пеститсидњо ва агрокимиёњо аз љониби маќоми махсуси ваколатдори давлатї дар соњаи њифзи муњити зист;

экспертизаи токсикологї – гигиенї, ки аз љониби маќоми махсуси ваколатдори давлатї дар соњаи назорати давлатии санитарию эпидемиологї гузаронида мешавад;

 экспертизаи дастури истифодабарии пеститсидњо ва агрокимиёњо, ки маќоми махсуси ваколатдори давлатї ташкил карда, санљишњои ќайдшаванда ва баќайдгирии давлатии пеститсидњо ва агрокимиёњоро ба роњ мемонад.

Тартиби гузаронидани экспертизаи натиљаи санљишњои ќайдшавандаи пеститсидњо ва агрокимиёњо мутобиќи ќонунгузории Љумњурии Тољикистон муайян карда мешавад.

Моддаи 11.  Принсипњои  экспертизаи натиљаи санљишњои ќайдшавандаи пеститсидњо ва агрокимиёњо 

Экспертизаи натиљаи санљишњои ќайдшавандаи пеститсидњо ва  агрокимиёњо бо принсипњои зерин асос меёбад:

њатман гузаронидани он;

аз љињати илмї асоснок будани хулосањои он;

мустаќилияти экспертњо дар мавриди иљро намудани ваколатњои худ;

пулакї гузаронидани он.

Мўњлати гузаронидани экспертиза набояд аз дањ моњ зиёд бошад.

Шахсони воќеї ва њуќуќие, ки барои аз ќайди давлатї гузаронидани пеститсидњо ва  агрокимиёњо дархост додаанд, њамчунин тањиякунанда њуќуќи дар экспертизаи натиљаи санљишњои ќайдшавандаи пеститсидњо ва агрокимиёњо иштирок карданро надоранд.

Аз хулосаи экспертизаи натиљаи санљишњои ќайдшавандаи пеститсидњо ва агрокимиёњо ба суд шикоят кардан мумкин аст.

Тартиб ва ташкили гузаронидани экспертизаи натиљаи санљишњои пеститсидњо ва агрокимиёњоро маќоми махсуси ваколатдори давлатї, ки санљиши ќайдшаванда ва баќайдгирии давлатии пеститсидњо ва агрокимиёњоро ташкил менамояд, муайян мекунад.

Моддаи 12. Ба ќайди давлатї гирифтани пеститсидњо  ва агрокимиёњо 

Пеститсидњо ва агрокимиёњоро маќоми махсуси ваколатдори давлатї, ки санљишњои ќайдшаванда ва баќайдгирии давлатии онњоро  ташкил менамояд, дар асоси хулосаи экспертиза ба мўњлати ду сол дар мавриди зарурати гузаронидани тадќиќоти иловагї аз рўи  таъсири манфии онњо  ба саломатии одамон ва муњити зист ба ќайди давлатї мегирад. Дар њолатњои дигар пеститсидњо ва агрокимиёњо ба мўњлати дањ сол ба ќайди давлатї гирифта мешаванд.

Баќайдгирии  пеститсидњо ва агрокимиёњо  то ба охир расидани  мўњлати  нишондодашуда њангоми пайдо шудани маълумотњои нав дар бораи хавфнокии онњо,  бекор карда ё боздошта мешавад.  

Тартиби ба ќайди давлатї гирифтани пеститсидњо ва агрокимиёњоро маќоми махсуси ваколатдори давлатї, ки санљишњои ќайдшаванда ва баќайдгирии давлатии пеститсидњо ва агрокимиёњоро ташкил менамояд, муќаррар мекунад. 

Ба шахсони воќеї ва њуќуќї бо  ќарори маќоми махсуси ваколатдори давлатї, ки санљишњои ќайдшаванда ва баќайдгирии давлатии пеститсидњо ва агрокимиёњоро ташкил менамояд, шањодатнома дар бораи ќайди давлатии пеститсидњо ва агрокимиёњо дода мешавад. Шакли чунин шањодатномаи баќайдгириро маќоми махсуси ваколатдори давлатї, ки санљишњои ќайдшаванда ва ба ќайди давлатї гирифтани пеститсидњо ва агрокимиёњоро ташкил менамояд, муќаррар мекунад.

Пеститсид ё агрокимиёњое, ки барои  истифодабарии онњо дар њудуди Љумњурии Тољикистон иљозат дода шудааст, ба Фењристи давлатии пеститсидњо ва агрокимиёњо  дохил карда  мешаванд.

Фењристи давлатии пеститсидњо ва агрокимиёњои истифодаашон дар њудуди Љумњурии Тољикистон иљозат додашударо, маќоми махсуси ваколатдори давлатї, ки санљишњои ќайдшаванда ва ба ќайди давлатї гирифтани пеститсидњо ва агрокимиёњоро ба роњ мемонад, тартиб медињад.

Моддаи 13 хориљ карда шавад. (ќљт 12.05.07 №263)

Моддаи 14. Стандартикунонї ва сертификатсиякунонии  пеститсидњо ва агрокимиёњо 

Истењсоли пеститсидњо ва агрокимиёњо мутобиќи стандартњо ва дигар њуљљатњои меъёрии бо маќоми махсуси ваколатдори давлатї дар соњаи истењсол ва муносибати эњтиёткорона бо пеститсидњо ва агрокимиёњо мувофиќашуда, ки бо тартиби муќаррарнамудаи ќонунгузории Љумњурии Тољикистон тасдиќ гардидааст, ба роњ монда мешавад. 

Пеститсидњо ва агрокимиёњо оиди мутобиќ буданашон ба талаботи муносибати эњтиёткорона бо пеститсидњо ва агрокимиёњо бо тартиби муќаррарнамудаи маќоми махсуси ваколатдори давлатї, ки санљишњои ќайдшаванда ва ба ќайди давлатї гирифтани пеститсидњо ва агрокимиёњоро ташкил менамояд, сертификатсия карда мешаванд.

Моддаи 15. Назорати давлатї оиди истењсол ва  муносибати эњтиёткорона  бо пеститсидњо ва агрокимиёњо 

Назорати давлатї оиди истењсол ва  муносибати эњтиёткорона бо пеститсидњо ва агрокимиёњоро маќоми махсуси ваколатдори давлатї дар соњаи истењсол ва муносибати эњтиёткорона бо пеститисидњо ва агрокимиёњо амалї мегардонад.

Тартиби ба роњ мондани назорати давлатї оиди истењсол ва  муносибати эњтиёткорона бо пеститсидњо ва агрокимиёњо бо ќонунгузории Љумњурии Тољикистон муќаррар карда мешавад.

БОБИ IV. ТАЛАБОТИ УМУМЇ ОИДИ ИСТЕЊСОЛ ВА МУНОСИБАТИ ЭЊТИЁТКОРОНА БО ПЕСТИТСИДЊО ВА АГРОКИМИЁЊО

Моддаи 16. Кор карда баромадани  пеститсидњо ва  агрокимиёњои нав

Њангоми кор карда баромадани пеститсидњо ва агрокимиёњои нав бояд шароити мењнат, тарзи њифзи саломатии одамон, муњити зист ва усулњои назорати дар ин соња истифодашаванда, ки онњо хавфу хатари ба саломатии одамон ва муњити зист таъсири манфї расонидани пеститсидњо ва агрокимиёњоро пурра аз байн мебаранд ё худ ба њадди камтарин паст мекунанд,  тибќи ќонунгузории Љумњурии Тољикистон истифода бурда шаванд.

Тањиякунанда вазифадор аст хосиятњои зањрнокии пеститсидњо ё агрокимиёњои њосилшударо  љињати таъсирнокиашон ба муњити зист барои  таъмини тадбирњо оиди муносибати эњтиёткорона бо онњо, тањќиќ намояд.

Моддаи 17. Маълумот дар бораи муносибати эњтиёткорона бо пеститсидњо ва агрокимиёњо 

Бо маќсади истифодабарандагонро таъмин намудан бо маълумот дар бораи  муносибати эњтиёткорона бо пеститсидњо ва агрокимиёњо шахсоне, ки аз ќайди давлатї гузаронидани пеститсидњо ва  агрокимиёњоро дархост  кардаанд, њангоми ба ќайди давлатї гирифтан дар бораи кашонидан, истифода ва нигоњдошти пеститсидњо ва агрокимиёњо, њамчунин тамѓаќоѓази борљомаи дорои аломату нишони огоњонї, тавсияномањо пешнињод мекунанд.

Талаботро нисбати шаклу тартиби тасдиќи тавсияномањои кашонидан, истифода ва нигоњдошти пеститсидњо ва агрокимиёњо, њамчунин нисбати тамѓаќоѓази борљома маќоми махсуси ваколатдори давлатї, ки санљишњои ќайдшаванда ва ба ќайди давлатї гирифтани пеститсидњо ва агрокимиёњоро ташкил менамояд, муќаррар мекунад.

Њангоми фурўхтани пеститсидњо ва агрокимиёњо фурўшанда  вазифадор аст, ба њар кадом зарфи дорои пеститсидњо ё агрокимиёњо тавсияномаи истифода, кашонидан ва нигоњдошти пеститсидњо ва агрокимиёњо, њамчунин тамѓаќоѓази борљомаро таъмин намояд.

Рекламаи пеститсидњо ва агрокимиёњои аз ќайди давлатї нагузашта манъ аст.

Моддаи 18. Истењсоли   пеститсидњо  ва агрокимиёњо 

Тайёркунандаи  пеститсидњо ва агрокимиёњо вазифадор  аст:

истењсоли пеститсидњо ва агрокимиёњоро мутобиќи њуљчатњои меъёрї  таъмин намояд;

пеститсидњо ва агрокимиёњоро  дар халта, ќуттї ва зарфњои  барои истифодабарандагон ќулай љой намояд,  аз он љумла барои савдои чакана барорад;

асбобњои тањлилиро, ки ба воситаи онњо камтарин миќдори пеститсидњо ва агрокимиёњо дар таркиби мањсулоти кишоварзї, ашёи хоми дорувор, озуќа ва муњити зист назорат карда мешавад, таъмин намояд;

агар истифодаи безарари пеститсидњо ва агрокимиёњо њангоми иљрои тавсияњо оиди истифода, кашонидан ва нигоњ доштани онњо ё њангоми риояи мањдудиятњо љињати истифодабарии пеститсидњо ва агрокимиёњо имконнопазир бошад, фурўш ва истифодаи онњоро ќатъ карда, партов намудани чунин пеститсидњо ва агрокимиёњоро ба роњ монад.

Истењсоли пеститсидњо ва агрокимиёњои аз ќайди давлатї нагузашта манъ аст.

Моддаи 19. Нигоњ доштани  пеститсидњо ва агрокимиёњо 

Нигоњдории пеститсидњо ва агрокимиёњо дар анборњои махсусе, ки танњо барои нигоњ доштани онњо таъин гардидаанд, иљозат дода мешаванд.

Пеститсидњоро бе зарф нигоњ доштан манъ аст.

Њангоми нигоњ  доштани пеститсидњо ва агрокимиёњо ќоидањоеро риоя кардан зарур аст, ки расонидани зарарро ба саломатии одамон ва муњити зист пешгирї менамоянд.

Ќоидањои нигоњ  доштани пеститсидњо ва агрокимиёњоро маќоми махсуси ваколатдори давлатї дар соњаи муносибати эњтиёткорона бо пеститисидњо ва агрокимиёњо,  муќаррар менамояд.

Моддаи 20. Кашонидани  пеститсидњо ва агрокимиёњо 

Пеститсидњо ва агрокимиёњоро танњо бо воситањои наќлиёти махсус  таљњизонидашуда кашонидан мумкин аст.

Њангоми кашонидани пеститсидњо ва агрокимиёњо талаботи муќаррарнамудаи ќонунгузории Љумњурии Тољикистон ва ќоидањои аз тарафи маќоми махсуси ваколатдори давлатї мутобиќи онњо нашршаванда, ки таъсири манфии пеститисидњо ва агрокимиёњоро ба саломатии одамон ва муњити зист бартараф мекунанд, њатман риоя кардан зарур аст. 

Моддаи 21. Ба Љумњурии Тољикистон ворид ва аз он содир намудани пеститсидњо ва агрокимиёњо 

Пеститсидњо ва агрокимиёњо бо тартиби муќаррарнамудаи санадњои меъёрию њуќуќии Љумњурии Тољикистон ва  дар њолати мављуд будани шањодатномаи ќайди давлатии пеститсидњо ва агрокимиёњо, ки маќоми махсуси ваколатдори давлатии ташкилкунандаи санљишњои ќайдшаванда ва баќайдгирии давлатии пеститисидњо ва агрокимиёњо медињанд, ба љумњурї ворид ва аз он содир карда мешаванд.

Дар шартномањои хариду фурўш ва кашонидани пеститсидњо ва агрокимиёњо бояд шарти мављуд будани шањодатномаи ќайди давлатии пеститсидњо ва  агрокимиёњо, ки маќоми махсуси ваколатдори давлатии ташкилкунандаи санљишњои ќайдшаванда ва баќайдгирии давлатии пеститисидњо ва агрокимиёњо медињанд,  пешбинї шуда бошад.

Моддаи 22. Истифодабарии пеститсидњо ва агрокимиёњо 

Тартиби истифодабарии пеститсидњо ва агрокимиёњоро маќоми махсуси ваколатдори давлатї дар  соњаи муносибати эњтиёткорона бо пеститсидњо ва агрокимиёњо бо назардошти вазъи фитосанитарї, санитарию экологї, талаботи растанињо ба агрокимиёњо, њолати њосилхезии хок ва њамчунин бо назардошти таркиби хўроки њайвонот, муайян мекунанд.

Бехатарии истифодаи пеститисидњо ва агрокимиёњо бо риояи дастурњои муќарраргардида ва ќоидањои истифодабарии пеститсидњо ва агрокимиёњо, ки таъсири манфии онњоро ба саломатии одамон ва муњити зист бартараф мекунанд, таъмин карда мешавад.

Пеститсидњо ва агрокимиёњоро танњо бо истифодаи техникаю таљњизоти махсус истифода бурдан мумкин аст.

Ба кор бурдани пеститсидњои истифодаашон мањдудро дар асоси иљозатномаи (литсензия) маќоми махсуси ваколатдори давлатї бояд шахсоне ба роњ монанд, ки маълумоти махсуси касбї дошта бошанд.

Моддаи 23. Хариду фурўши пеститсидњо ва агрокимиёњо 

Шахсони воќеї ва њуќуќие, ки ба савдои яклухт ва чакана машѓуланд, њуќуќ доранд пеститсидњо ва агрокимиёњоеро, ки аз ќайди давлатї гузашта,  дар Фењристи давлатии пеститсидњо ва агрокимиёњо дохил шудаанд, мутобиќи ќонунгузории Љумњурии Тољикистон, ки истифодаашон дар њудуди љумњурї иљозат дода шудааст, хариду фурўш намоянд. (ќљт 12.05.07 №263)
Пеститсидњои истифодаашон мањдудро танњо шахсоне, ки маълумоти махсуси касбї доранд,  фурўхта метавонанд.

Моддаи 24. Безарар гардонидан, партов, нобуд кардан, гўронидани пеститсидњо ва агрокимиёњои корношояму  истифодаашон манъшуда ва  зарфњои онњо 

Безарар гардонидан, партов, нобуд кардан, гўронидани пеститсидњо ва агрокимиёњои корношояму истифодаашон манъшуда, инчунин зарфњои онњоро кормандоне, ки маълумоти махсуси касбї доранд, мутобиќи ќонунгузории Љумњурии Тољикистон ба роњ мемонанд.

Тарзу усулњои нобуд кардани пеститсидњо ва агрокимиёњои корношояму истифодаашон манъшуда,  њамчунин зарфњои онњоро тайёркунандагони пеститсидњо ва агрокимиёњо бо мувофиќаи маќоми махсуси ваколатдори давлатї дар  соњаи њифзи муњити зист ва маќоми махсуси ваколатдори давлатї дар соњаи назорати давлатии санитарии эпидемиологї тањия мекунанд.

БОБИ V. МУЌАРРАРОТИ ХОТИМАВЇ

Моддаи 25. Њалли бањсњо њангоми фаъолият дар соњаи истењсол ва муносибати эњтиёткорона бо пеститсидњо ва агрокимиёњо 

Бањсњое, ки њангоми фаъолият дар соњаи  истењсол ва муносибати эњтиёткорона бо пеститсидњо ва агрокимиёњо ба амал меоянд, аз тарафи суд  мутобиќи ќонунгузории  Љумњурии  Тољикистон  њал карда мешаванд.

Моддаи 26. Љавобгарї барои вайрон кардани ќонунгузории Љумњурии  Тољикистон дар соњаи  истењсол ва муносибати эњтиёткорона бо  пеститсидњо ва агрокимиёњо 

Шахсони воќеї ва њуќуќї, ки ќонунгузориро дар соњаи  истењсол ва  муносибати эњтиёткорона бо пеститсидњо ва агрокимиёњо  вайрон мекунанд, мутобиќи ќонунгузории Љумњурии Тољикистон ба љавобгарї кашида мешаванд.

Моддаи  27. Тартиби мавриди амал ќарор додани  Ќонуни мазкур

Ќонуни мазкур пас аз интишори расмиаш мавриди амал ќарор дода шавад.

Президенти Љумњурии Тољикистон

ЌОНУНИ ЉУМЊУРИИ ТОЉИКИСТОН

1. Сархати панљуми моддаи 5 хориљ карда шавад. (ќљт 12.05.07 №263)

2. Моддаи 13 хориљ карда шавад. (ќљт 12.05.07 №263)

3. Аз ќисми якуми моддаи 23 калимањои «дар асоси иљозатнома (литсензия) тибќи ќонунгузории Љумњурии Тољикистон додаи маќоми махсуси ваколатдори давлатї дар соњаи муносибати эњтиёткорона бо пеститсидњо ва агрокимиёњо» хориљ карда шаванд.(ќљт 12.05.07 №263)
